
	Հ/Հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն


	1.
	Ֆինանսների նախարարություն
(22.04.2020թ. թիվ 01/8-2/5905-2020 գրություն)
	Կատարել վերնագրում փոփոխություն՝ ներառելով կանոնադրական կապիտալի ավելացման վերաբերյալ դրույթ:
	
Ընդունվել է, նախագծում կատարվել է համապատասխան փոփոխություն։ 


	2.
	Արդարադատության նախարարություն
(23.04.2020թ. թիվ 01/27.2/8617-2020 գրություն)
	1. Նախագծի 1-ին կետի 1-ին ենթակետով նախատեսվում է գործող որոշման մեջ լրացնել նաև շարժական գույքը հետ վերցնելու վերաբերյալ կարգավորումներ՝ հաստատելով նաև շարժական գույքի ցանկը՝ համաձայն հավելվածի: 
Այս առումով հարկ է նշել, որ նախագծի հիմնավորումից պարզ է դառնում, որ նախագծով հիշատակվող շարժական գույքը ամրացված է «ՁԻԱՀ-ի կանխարգելման հանրապետական կենտրոն» ՓԲԸ-ին, ինչը ենթադրում է, որ առկա է ՀՀ կառավարության մեկ այլ որոշում, որում հստակ նշված է հիշյալ շարժական գույքը (ներառյալ գույքի ցանկը): Հետևաբար պարզ չէ նախագծի 1-ին կետի 2-րդ ենթակետով կրկին անգամ տվյալ շարժական գույքի ցանկը հաստատելու կարգավորման անհրաժեշտությունը:
2. Նախագծի 1-ին կետի 3-րդ ենթակետի համաձայն՝ նախատեսվում է որոշման 1-ին կետով հետ վերցված անհատույց, անժամկետ օգտագործման իրավունքով հանձնված գույքը Հայաստանի Հանրապետության օրենսդրությամբ սահմանված կարգով ամբողջությամբ ներդնել ընկերության կանոնադրական կապիտալում՝ անվանական արժեքով լրացուցիչ բաժնետոմսեր տեղաբաշխելու միջոցով ավելացնելով ընկերության կանոնադրական կապիտալը։
Այս առումով հարկ է նշել, որ ՀՀ կառավարության 2020 թվականի հունվարի 30-ի թիվ 77-Ա որոշման 7-րդ կետով ՀՀ առողջապահության նախարարին հանձնարարվել է որոշումն ուժի մեջ մտնելուց հետո երկամսյա ժամկետում հաստատել բաժնետոմսերի տեղաբաշխման արդյունքները և  կանոնադրական կապիտալի չափը: 
Տվյալ դեպքում, հաշվի առնելով այն հանգամանքը, որ նախագծի հիմնավորման համաձայն հիշյալ ընկերության կանոնադրական կապիտալը դեռևս չի հաստատվել, իսկ նախագծում բացակայում են դրույթներ կանոնադրական կապիտալի չափի վերաբերյալ, հետևաբար գտնում ենք, որ անվանական արժեքով լրացուցիչ բաժնետոմսեր տեղաբաշխելու միջոցով ընկերության կանոնադրական կապիտալը ավելացնելու վերաբերյալ կարգավորումները չեն կարող իրագործվել:
3. Նախագծից անհրաժեշտ է հանել 1-ին կետի 5-րդ ենթակետը, որը վերաբերում է Որոշումը հավելվածով լրացնելուն, քանի որ նույն նախագծի 1-ին կետի 2-րդ ենթակետով նախատեսվում է հաստատել «ՁԻԱՀ-ի կանխարգելման հանրապետական կենտրոն» պետական ոչ առևտրային կազմակերպությանը 2019 թվականի դեկտեմբերի 31-ի դրությամբ անհատույց, անժամկետ օգտագործման իրավունքով պատկանող շարժական գույքի ցանկը՝ համաձայն հավելվածի:


	1. Ընդունվել է, նախագծում կատարվել է համապատասխան փոփոխություն։
















2. Ընդունվել է, նախագծում կատարվել է համապատասխան փոփոխություն:


























3. Ընդունվել է, նախագծում կատարվել է համապատասխան փոփոխություն:










	3.
	ՀՀ տարածքային կառավարման և ենթակառուցվածքների նախարարություն
(22.04.2020թ. թիվ ՍՊ//10894-2020 գրություն)
	1. Նախագծի նախաբանից հանել «Հայաստանի Հանրապետության» բառերը՝ հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասը։














2. Նախագծի 1-ին կետի 1-ին ենթակետում «բառերով» բառը փոխարինել «բառերը» բառով։

3. խմբագրել Նախագծի 1-ին կետի 3-րդ ենթակետով առաջարկվող լրացումը՝ նախատեսելով, որ «ՁԻԱՀ-ի կանխարգելման հանրապետական կենտրոն» ՊՈԱԿ-ից հետ վերցվող Որոշման 1-ին կետում նշված անշարժ գույքը ոչ թե ներդրվի վերակազմակերպման արդյունքում ստեղծվող ընկերության կանոնադրական կապիտալում, այլ գործող օրենսդրության շրջանակներում տրամադրվի անհատույց օգտագործման իրավունքով:






4. ճշտել, թե որ պետական մարմինն է իրականացնում Որոշման նախագծի հավելվածում նշված շարժական գույքի տնօրինման լիազորությունը և սույն գրության 3-րդ կետով առաջարկվող փոփոխությամբ պայմանավորված՝ խմբագրել Նախագծի 1-ին կետի 4-րդ ենթակետի  դ. պարբերությամբ առաջարկվող լրացումը՝ հավելվածում նշված շարժական գույքի հանձնման-ընդունման աշխատանքների իրականացումը վերապահելով գույքի տնօրինման լիազորությունն իրականացնող մարմնին։

5. Նախագծով նախատեսել նաև դրույթներ «ՁԻԱՀ-ի կանխարգելման հանրապետական կենտրոն» ՊՈԱԿ-ի հետ 2006 թվականի մայիսի 22-ին կնքված Երևան քաղաքի Աճառյան 2 հասցեում գտնվող անշարժ գույքի անհատույց օգտագործման N 9/006 պայմանագիրը լուծելու և վերակազմակերպման արդյունքում ստեղծված ընկերության հետ անհատույց օգտագործման պայմանագիր կնքելու մասին։
6. Նախագծի հավելվածի «Ն» տառը փոխարինել «Ա» տառով։

7. հանել Նախագծի փաթեթով ներկայացված «որոշման ընդունման կապակցությամբ այլ իրավական ակտերի ընդունման անհրաժեշտության մասին» տեղեկանքը՝ հիմք ընդունելով ՀՀ  կառավարության 2018 թվականի հունիսի 8-ի N 667-Լ որոշմամբ հաստատված հավելվածի 16-րդ կետի պահանջը:
	1․ Չի ընդունվում, քանի որ դրանում "Նորմատիվ իրավական ակտերի մասին" ՀՀ օրենքի 18-րդ հոդվածի 3-րդ մասին արված հղումը վերաբերում է օրենքի անվանմանը, իսկ տվյալ դեպքում խոսքը գնում է ՀՀ կառավարության կողմից ընդունվող որոշման մասին (ընդ որում՝ անհատական) և դրա նկատմամբ կիրառելի է նույն հոդվածի 6-րդ մասը՝ հաշվի առնելով նաև նույն օրենքի 1-ին հոդվածի 2-րդ մասը։
Ընդ որում՝ գործող որոշման նախաբանում  նշված է «Հայաստանի Հանրապետության քաղաքացիական օրենսգիրք» բառերը։
2. Ընդունվել է, նախագծում կատարվել է համապատասխան փոփոխություն:

3. Չի ընդունվել, քանի որ առևտրային ընկերությանը անհատույց օգտագործման իրավունքով գույքի տրամադրումը առաջացնում է շահութահարկի վճարման պարտավորություն համաձայն հարկային օրենսգրքի 109 հոդվածի 4-րդ մասի 1-ին ենթակետի։ Անհատույց օգտագործման իրավունքի դադարեցումը և նույն գույքը իբրև ներդրում ընկերության կանոնադրական կապիտալ ներդնելը չի առաջացնում հարկային լրացուցիչ բեռ ընկերության համար։


[bookmark: _GoBack]4. Ընդունվել է ի գիտություն։ Հաշվի առնելով, որ տնօրինման լիազորությունը ՀՀ առողջապահության նախարարությանն է, նախագծում ընդունման-հանձնման աշխատանքների կատարումը վերապահված է ՀՀ առողջապահության նախարարությանը և անշարժ գուքի մասով ՀՀ տարածքային կառավարման և ենթակառուցվածքների նախարարությանը: 

5. Ընդունվել է, կատարվել է համապատասխան փոփոխություն:






6. Ընդունվել է, նախագծում կատարվել է համապատասխան փոփոխություն։
7. Ընդունվել է, նախագծում կատարվել է համապատասխան փոփոխություն։




